KLSH merr pjesé né Takimin Vjetor té EUROSAI, Grupet e Punés mbi Auditimin
Mjedisor (EUROSAI WGEA - EUROSAI Working Group on Enviromental Auditing),
me titull “SUSTAINABLE ENERGY”, organizuar nga Zyra Supreme e Auditimit,
Poloni (SAO of Poland), EUROSAI WGEA dhe Zyra Supreme e Auditimit, Ceki (SAO
of Czech Republic), né data 24 — 26 Shtator, 2023, né Pragé, Ceki.

Qéllimi kryesor i kétij organizimi ishte “Energjia e géndrueshme — Sustainable energy”.
Prezantimet, diskutimet dhe puna né grup u fokusuan né tema té tilla si eficenca e energjisé,
mbéshtetja pér burimet e rinovueshme té energjisé, tregjet dhe siguria e energjisé,
subvencionet e energjisé, siguria energjetike, pavarésia energjetike, kursimi i energjisé, etj.
Kéto tema konsiderohen me réndési té larté né vitet e fundit né Evropé dhe gjithashtu né
lidhje me zhvillimet e ardhshme. Né takim, u diskutuan gjithashtu shembuj té ndryshém té
vendeve pjesémarrése mbi masat e marra né fushén e géndrueshmeérisé sé energjisé, si dhe
gasjen e audituesve ndaj kétyre masave dhe njohuri té reja né kuadér té projekteve té
auditimit té lidhura me energjiné. Né takim morrén pjesé 72 auditues nga 29 shtete té
ndryshme té Evropés. Kontrolli i Larté i Shtetit (KLSH), u pérfagésua nga katér auditues, z.
Paolo Xhezo, znj. Olisa Foto, z. Erand Rrobogi dhe z. Bush Bushaj.

Zyra Supreme e Auditimit, Ceki, né rolin e organizatorit té kétij takimi vjetor, sé bashku me
pérfagésuesit e EUROSAI WGEA dhe pérfagésuesit e Zyrés Supreme té Auditimit, Poloni,
drejtuan takimin me temé “Energjia e géndrueshme — Sustainable energy”. Né takim u
diskutua mbi pérparimin né drejtim té objektivave té klimés dhe energjisé, né nivel kombétar
dhe pér BE, mbi energjiné e géndrueshme, né té shkuarén, té tashmen dhe té ardhmen, mbi
rezultatet paraprake té auditimeve né temén e prodhimit té energjisé elektrike (siguria e
furnizimit dhe burimet e rinovueshme), mbi auditimet pér dekarbonizimin e sektorit té
energjisé dhe matésve inteligjenté, mbi eficencén e energjisé né ndértesa private dhe publike,
risget dhe barrierat e politikave té energjisé sé rinovueshme, vlerésimi i veprimeve té geverisé
pér té arritur reduktimin e déshiruar té emetimeve té gazrave té démshém, etj.

Gjithashtu, té ftuarit u organizuan né katér grupe pune me tema “Mjetet e politikave fiskale té
gjelbra”; “Eficenca energjitike”; “Energjia e rinovueshme”; “Siguria e energjisé”.
Pérfagésuesit e Kontrollit té Larté té Shtetit morrén pjesé né grupin e punés me temé
“Eficenca energjitike”, ku u diskutua mbi risqet, sfidat, metodat qé institucionet e auditimit
mund dhe duhet té pérdorin me géllim rritjen e parametrave té eficencés sé energjisé.

Pse duhet té implementohen auditimet mbi eficencén e energjisé?



Auditimet e energjisé ofrojné pérmirésime dhe zgjidhje né fushén e rritjes sé parametrave té
eficencés sé energjisé, té tilla si zbulimi dhe korrigjimi i humbjeve dhe pérdorimit pa
efikasitet té energjisé, optimizimi i performancés dhe mirémbajtjes sé pajisjeve dhe rritja e
géndrueshmérisé mjedisore. Kéto auditime promovojné siguriné dhe géndrueshmériné e
energjisé, si dhe té kursejné dhe té pérmirésojné financat. Duke kryer auditime té rregullta té
energjisé, operatorét e kétij sektori mund té fitojné njohuri té reja pér modelet e tyre té
pérdorimit té energjisé, té krahasojné performancén e tyre me standardet mé té mira
evropiane dhe t'i japin pérparési masave pér pérdorimin me efikasitet té té ardhurave.

Sfidat e auditimeve té eficencés energjitike.

Pavarésisht pérfitimeve té auditimeve té energjisé, shumé operatoré gjejné véshtirési pér té
zbatuar rekomandimet nga raportet e auditimit. Sfidat e zakonshme kané té béjné me
buxhetin dhe burimet e kufizuara, mungesén e aftésive dhe njohurive teknike, barrierat
organizative dhe barrierat rregullatore té tregut. Pér shembull, projektet e eficiencés sé
energjisé shpesh kérkojné investim kapital paraprak qé mund té mos jeté i disponueshém ose
i justifikuar nga periudha e pritshme e kthimit té investimit; ato mund té pérfshijné aspekte
teknike komplekse qé kérkojné ekspertizé dhe trajnim té specializuar; mund té pérballen me
rezistencé ose indiferencé nga instancat mé té larta, stafi ose palét e interesuara qé nuk jané té
vetédijshém pér pérfitimet, stimujt ose praktikat mé té mira té efikasitetit té energjisé.
Projektet e eficiencés sé energjisé mund té pengohen nga faktoré rregullatoré ose té tregut, si
c¢cmimet e uléta té energjisé, kostot e larta té investimit ose mungesa e standardeve ose
politikave qé mbéshtesin eficencén e energjisé.

Strategji pér té kapércyer sfidat pér zbatimin e rekomandimeve.

Pér té kapércyer sfidat dhe barrierat pér zbatimin e rekomandimeve té auditimit té energjisé,
operatorét mund té kérkojné financim té jashtém, té ndértojné kompetenca té brendshme, té
nxisin kulturén dhe angazhimin organizativ dhe té shfrytézojné mundésité e tregut.
Operatorét e kétij sektori mund té investojné gjithashtu né zhvillimin e aftésive teknike dhe
njohurive té stafit, kontraktoréve ose konsulentéve té tyre. Pér mé tepér, ata mund té
angazhohen me instancat mé té larta, stafin dhe palét e interesuara pér té rritur
ndérgjegjésimin dhe pér té krijuar mbéshtetje pér pérfitimet e efikasitetit té energjisé.

Pérgjaté trajnimit, audituesit e KLSH-sé prezantuan pér kolegét e huaj metodologjiné dhe
proceset e punés gé institucioni ndjek né lidhje me auditimin e eficencés sé energjisé. Ky
trajnim vlerésohet si tepér i vlefshém pér audituesit e KLSH-sé, pasi informacioni dhe
eksperienca e marré nga katér audituesit pjesémarrés né organizim do t’ju kalohet dhe
audituesve té tjeré té KLSH-sé. Ky trajnim dhe té tjerét né vijim qé jané parashikuar té
zhvillohen né té ardhmen né kuadér té bashképunimeve té institucionit me institucione té
tjera homologe, konsiderohen si njé hap i réndésishém dhe cilésoré né realizimin dhe
pérmbushjen e objektivave dhe misionit té KLSH-sé.






